
TECHAUKAHA 



JECHUKAPY 

Ore mbo'ehára Guarani/Kaiowá vy'a pope roneha'ã rohai 
mba'éichapa jajapo va'erã tembiporu jaiporuva ko'ê ha ko'êre, heta 
mba'e nane pytyvõ jaiko hagua ko'anga peve. 

Jepéna ko'anga opámaramo jepe ore ka'aguy ha michíro jepe ore 
yvy ko'ãva mba'e oi gueteri ore apytü'ume. 

Upéicha rupi py'a porã reheve rombohasa kuatiare ndahetairõ jepe 
upe tembiporu roiporu gueteriva, ikatu haguaicha opyta kuatiare ha 
onembohasa hagua ava kuerape ha mitã kuerape Guarani/Kaiowá. 

Ko tembiaporã heta guarani ha kaiowá itujavéva ore pytyvõ. 
Roipota vy'a ha torype momorã reheve ojehecha ha onemone'ê 

ko kuatiare rohai va'ekue. 



AJAKA 

MBA'EGUI REJAPO: 

Takuáral 

MBA'E REIPORU: 

Kyse. 

MBA'EICHAPA REJAPO: 

Eikyti pakõi takuára'i, petei (1cm) 

ipekue ha mokõi (2cm) rupi ipukukue. 

Enepyrü hagua, emoi po takuára'i 

ipukukuévo ha pokõi takuára'i ijykévo. 

Upéi pakõi takuára'íre embojoasa 

ohupytypeve ijuru remokarapa va'erã 

yvateoto umi pakõi takuára'i. Upéi 

embojoasa hagua yvygui yvateoto. 



ANGU'A 

MBA'EGUIPA OJEJAPO: 

Peróva, seyro, mandyju ha tajy. 

MBA'ÉPEPA REJAPO: 

Hácha, kyse ha kuchára. 

MBA'EICHAPA REJAPO VAERÃ: 

Reikytí yvyra 1/2m. ha upéi rejo'o pe yvyra ipuntape peteí po 

hyepyoto. Uperire ehapopí porã kysépe iporãve hagua, ejatapyimi 

upéi rejo'o haguépe opyta hagua ipy'ugua porã. 

Oímbavove angu'a, upéape rejoso arro, avati, mandi'o, ka'a ha 

pohã. 



APYKA 
MBA'EGUI OJEJAPO: 

Séyro. 

MBA'ÉPE OJEJAPO: 

Hácha. 

MBA'ÉICHAPA OJEJAPO: 

Reikyti va'erã yvyra jasy renyhépe ani hagua onembyai voi, reikytíro jasy 

renyhépe ha'e hi'are heta ára. 

Ha reikytirire yvyra, tekotevê remopotí porã ha upéi rejapo apyka. 

Nde, reipota háicha. Apyka oimbavove ojeporu ojeguapy hagua ha kunumi-

pepy reko ha inemondeha. 



GWYRAPARA 

TEMBIPORU: 
Nhandy taV/ 
mbegwepi, 
karagwata, 
gwarepoti 
ha machete! 



OJEJAPO NHANDY TAYGWI: 

Yvyra naikarei va'erã. Eipyhy va'erã 

eipiro ha upéi embopo'i mbytegui 

inhakãvo ha ipyvoto mbegue katu 

ha avei remohenda va'erã isã opyta 

hagua. Isã renhapyti va'erã ipyoto 

ha reiporutavove remoT porã isã 

mokõive inhakãoto. 

Gwembepígwi rembojohasa 
hasa va'erã. Karagwata katu, 
jajoso va'erã angu'ápy isãra, 
upéi kwarahype remokã va'erã. 
Uperire reipoka va'erã mokoi isã 
ojoehe imbarete haguã upéicha 
oTma gwyrapasãrã. 



Hundíta ojejapo hagua tekotevè ojejogua goma po'i pohãrendágui. 

Peteí hunditarã tekotevè rejogua mbohapy po (60 cm) ha upéi remboja ha 

reikytí mbytépe. Upéi katu reheka vakapi sapatu tujakue reikytí po'i ipyharã 

rembokua mokõi hendápe ijapyraitepe ha renapytí pe goma po'i reikytí va'ekue. 

Uperire reheka peteí yvyra hérava sapirangy hakambyva reikytí ha renapytí 

hese pe goma mokõive hakambyre ha upéi katu oíma remarika haguaicha. 

Uperire rejapo yvyapirã tuju ijajyvagui emohatã kuarahy hakúpe. Hatã vove 

ome'êma reha'ã hagua gwyra. 



HU'Y 

TEMBIPORU: 
Takuatí, mbegwepi, guyra peporaguekue, 
yvyratai katí, warepoti ha mbachetel 

Takuatí renhapopè porã va'erã, gwyra ragwépe rembopepo va'erã. Re-
mbopepóvy erejopyma va'erã rehóvy mbegwepipe opapeve. 

Rejapo yvyrataigui hakuarã, embopo'i hopytapy ijapeve takuatí kuápy. 
Ha upéi ehapytí hatã. 







KITAKWAHA 

OJEPORÚTA: 
Kyse, ju, mandyju ha 

yvyra yruko. 

OJEJAPO HAGUA: 
Reikyti va'erã yvyra ha 
remopoti. Uperire rejapo 
va'erã guyrapa ha remosã 
va'erã mandyju reipoka 
akwépy. 



Ha upéixa renhepyrüma reipoka mandyju hape ojepoka akwe 

ome'è va'erã mbohapy akytã. 

Ha pe ju ha'ete va'erã pe jejapo rerahavy, reguahè va'erã 

rejapóvy ha'ete votõixa. 



KYHA 

Reno ka'aguype ára porã jave reraha 

reiporu hagua, machete tuicháva ha haimbe 

porãva. Pe machete hína remopotT hagua 

karaguata jere reike, hagua, ha reguahèvo itype 

mba'éichapa renepyrüta. 

Eipyhy karaguata hu'ãgui reitfra hatã ojei hagua. 

Ojeimaramo hogue remoí nde pyguype ha emondoro'imi mokõive upéi reitira 

ha opytáma hati'yre, peteí teíre upéicha rejapo. Upéa rejapd ka'aguypevoi 

ikatu haguáicha reru poãta nde kyha tuicháva ohóta amoite 30 matarupi, upéagui 

osêma peteí. Rerekomaríre upéa pe atyra ikatúma reru nde rógape. 

Nde rógapema peteí tei rehyvi, opyta hagua pe hyvi kuete. 

Upéi michími rejoso angu'ápe. 

Uperire remoí kuarahype ikatu hagua ikã. 

Ikambamaramo, pe ikã va'ekue opyta hatã umi hyvikue, upeicharo rejoso jevy 

va'erã michími hu'ü hagua. Upéa opamaramo enongatu ha pyhare enohemba 

iko'ê hagua ysapype, peteí pyharente. 

Pyhareve voi porã refíepyrüma reipoka pe 

hyvikue, peteí teí ojoehe 

Ha upéa ipukúta ohóvo, pe opátavo hína, 

ani reheja opa, ikatuhaguaicha re-

^'mbojoapy. Upéicha ipukúya ohóvo. 

Ipukumaramo reipoka va'ekue rembyapu'a. 



Heta oTmarõ opytáma peteí apu'árõ. 
Pe 30 mata rerü va'ekuégui osèta 5 apu'a tuicháva. 
Umi apu'a oimarõ renepyruma remoT yvyra. Pe yvyra tekotève reru imbareteva. 
Rejatyka ojohovái, remba'apo porã hagua remoT va'erã kuarahy'ãme. 
Pe yvyra opyta va'erã 2 m upéa opytáma hína kyha pukukuerã. 
Yvatekue yvyra upéichante avei. 

Oimbáma yvyra. pe yvyguio embohasa asa rehóvo. 
Pe 5 apu'águi opytáma va'erã pe reipoka va'ekue ha'eno 20 rupi. 

Ipukúva 2 m rupi petel teT. 
Pe 20 sã remoT rehóvo, 

va'erã mbytépe, yvyra 
kotaitégui rehepyrü remoT 
rehóvo, agui mimi ojohegui 
petei po rupi. Ipu'aka 

h a g u a . 



MBARAKA 

Mbaraka rejapo hy'akua'i ajúgui. Reipe'a raê hy'akua ijapejúva, enopí ha 

emokuã remopotT hagua, avei hi'yva rendagua. Rejapórõ jerokyhape rembopupu 

yrukume. Ejapo ha emoT hi'yvarã, embojegua reipotaháicha. Ipúhagua remoi 

va'erã hyepype yvaü terã takuara'i rakangue. Rejapopa rire, jeroky remongarai 

ne mbaraka. 

Umi ava ojapo mbaraka oiporu hagua ojeroky jave ha ofíembo'e jave, 

petei kuatia marangatuicha. Ha'e kuéra oiporu mbaraka ohecha Tupã opu'ã 

oúvo ikatuháicha. 



MBO'Y 

MBA'EGUI OJEJAPO: 

Mbo'y ha gwyra rague. 

MBA'ÉPE REJAPO: 

Ju ha pinda sã. 

MBA'ÉICHAPA REJAPO VA'ERÃ: 

Eipyhy mbo'yrã pinda sã ha ju. 

Ha upéi júpe eikutu mbo'y ha rembohasa mbyterupi pindasã, heta rembohasa 

rire renapyti gwyra rague hese. 

Upéa reiporu hagua nde ajúra rehe ha poraheihapy avei rembojoasa nde 

jehe mitã ha oimeraèva ikatu oiporu. 



MONDE 

MBA'ÉPA JAIPORU HA NAIKOTEVÊ: 

Mbachete ha hácha. 

MBAÉICHAPA JAJAPO: 

Reikytí va'erã peteí pindo terã yvyra ipoguasúva 20, 25 cm ipoguasukue 

3m terã 4, ipohyi porãtava. Eru mymba ka'aguy rape iporã vehápe. Ha eikyti 

peteí yvyra hakambyva ha heta ipo'íva ijetakeora embohakua ijapype ha upéi 

ejatyka pe yvyra poguasu kotarepe hakambyva earmase háguio ha umi ipo'ireíva 

ijetakeorante. Ha upéi eiporu guembepi terã ysypo monde akãsãra ha eiporu 

oimeraèva yvyra ha ejokua ijetakeora, yvyra po'i ijyvyra'i ipyrüha rendara. Ha 

upéi emoí petei inakãsãre ehupi ha emoi ipy rendáre avei hagua mymba ou 

ha ohasávo iguyrupi. upéi ejopia yvyra roguépe mymba ani hagua ojere 

mondégui. 

Ymave monde ava kuéra oiporu eterei va'ekue. ko'anga rupi ndojeporuvéi 

nda'iporivéigui ka'aguy ha mymba ka'aguy. Ha fíande tekotevê jajepy'apy avei 

ko'agagua nanemitã onepyrúma ndoikuaavéi umi mymba anetehápe. 

Ndohechavéigui hera teérupi. 



MONDEPI 

MBA'EPA REIPORU: 

Yvyra po'i puku imbarete porãva, mbohapy yvyra hakambyva, michími yvyra 

ha heta yvyrasa'i ijerére guarã. 

MBA'EPA REIPORU: 

Mbachete terã foise 

MBA'EICHAPA REJAPO: 

Emoheno pe yvyrapo'i puku remoisehápe, 

ejaty umi mokõi yvyra hakambyva 

reikyt!va'ekuépe. Ha huguái emopu'ã 

enapytT oimeraê yvyra'imátare. 

Embochikero, petei hendaguio ani hagua 

mymba ou oimèháguiorei. 

Upéi earma emoT hembi'urã. 



MYNAKÜ 
REJAPO JAVE: 

Eipyhy eisyryviro gwembepi, ha emoi ypy petei áry eheja upépy. Upe'aja 

eikytT takuari ha ehapopT puku porã. 

Embyaty peteí hendápy reiporu hagua. EikytT ysypo reikwaa hagua mba'éichapa 

tuixáta ne mynakü rejapo va'erã. 

Eipyhy gwembepi ha embojoasa takwari rehe. 

Peteixante embojoasa va'erã ani hagwa osè joavy. 

Ani ave reheja omendaramóva opoko hese, aiporõ omokangy ijapohápe. 

Mynakü iporã jaraha hagua kokwépy, jaru hagwa mandi'o, jety andai ha 

opaixagua. Iporã ave nhanhongatu hagua pype mba'e aju. 



NUHA 

MBA'E REIPORÚTA: 

Peróva terã aguai, mbokaja rogue, terã guembe ha machete. 

MBA'ÉICHAPA REJAPO VA'ERÃ NUHÃ: 

Rejatyka yvyra po'i yvyre upéi enapytT. Yvyra po'i hu'ãre mbokaja ryviguigua. 

Emokarapa yvype yvyra michTva nuhãsã ha enapytT isã hese ha upévare emoí 

yvyra'i opyta hagua. Hi'ári emoT ipyha rendagua. 

Ha emoT petei nuhãsã ipukúva ha embojere opyruhagua ári. EmoT hembi'urã 

ha eha'arõ gwyra oguejy ha opyru upépe. 

Upéicha rejapo fíuhã. Iporã reipyhy hagua gwyra. 



PINDA 

TEMBIPORU OJEPORUVA OJEPAPO HAGUA PINDA: 
Ita pyahu (nahãimbe'eha) ha alambre po'i. 

UPEICHA OJEJAPO: 
Reheka va'erã alambre po'i rejapo hagua pinda. 
Ha upéi reikytl mbykymimi pindarãicha. 
Reikyti rire remokarê va'erã pindarãicha. 
Ha ita pyahúpe rembohakua porã, ikatu haguaicha oike porã pira jurúre ha 
ojei'y haguaicha pira jurúgui. 



PO'Y 

Gua'a rague sa'yju hovyva araity rehe remboja va'erã gua'a rague 
rerahavy opyta porã hagua. 

Terã reiporu arasari rague kwégui. 



SARAKUA 

Yvyra oimerãevagui ojejapo ha opêrei'yvagui. 
Jaiporu jekopiha ha avei kyse guasu. Rejapo hagua reikyt'i yvyra 

jekopiha'yvarãicha. 
Ipoguasukue ha ipukukue oguereko va'erã 1 1/2m. 
Ha uperire rembohakua va'erã ikatuhaguáicha oike porã yvyre. 
Onenoty pype: avati, kumanda, tukurupi'a, sandia, sapalho. Ha opaichagua 

temiti ra'yinguéguive. 
Peteí nande pope, namombo ha'yingue yvykuápe. 
Ha peteime katu rembokua hendagua. 
Jajoso hatã va'erã sarakua yvyre. Ha rembojere mbohapyhapeve. 
Nde pype rejaty temity remoí hagwe. 
Upéicha reho hese, renotymbameve. 



TAKUA 
Takua rejapo hagua reheka va'erã pe takuára ka'agwype. Upéi reikytí 

va'erã 1 m, ikatu haguaicha osè porã. Reikytívove reipyhy va'erã machete ha 

renepyrü reipe'a pe ipirekue, reheja peteí kuarahy ohesape hagwame ikatu 

haguaicha ha'e ikã porã opyta. Ipu hagua reipe'a va'erã inakytãha hyepygui, 

upeicharõmante ikatu ipu. Reiporu'ymboyve tekotevè remongaraiuka 

oporaheivapa upéi katu ome'êma reiporu jerokyhape. Ha takuapu opytyvõ 

oporaheivape ojeroky. Ha takuapu oipytyvo oporaheivape ojeroky jave 

imbareteve hagua. 

Naikytí hagua takuára jaiporu va'erã hácha. 



TATAINDVY 

Tataindy'y ojejapo hagua ojeheka ka'aguype yvyra hérava yary. 

Ta'yrusu onekytí va'erã mokõi oguerekova poapy pojave, ha 

mokõi ipukuveva mbytépe onenapyti hagua. Upéa katu onemoi 

hagua guyra rague. 

Tataindy'y onemol kasíke jerokyhápe imbarete hagua ojeroky 

jave hese ha onemongaraíta jave mitã onembopyahu va'erã. 

YRUPÊ 

MBA'E REIPORÚTA: 

Takwáry, yvyra, inimbo, kyse ha vakapi. 

MBA'ÉICHAPA REJAPO VAERÃ: 

Machétepy reity takwáry, reikyt'i takwáry mbytérupi, reipe'a va'erã y, uperire 

remoT va'erã kwarahypy ikã hagwã. Upéi reipe'a va'erã ipire pererí, embosa'i 

180 pehengwe rupi ome'è peve petei yrupe kakwaava. Ha avei reikyt'i va'erã 

yvyra remoí hagwã hembe'yrâ. Renhapytí va'erã vakapi nde kwárto rehe pe 

takwáry ani hagwã nekyti. Upéixa renhepyru rejapóvy. Rejapopa rire remoí 

va'erã yvyra rembe'yrã, ha reikutúramo rerahávy inimbo karagwataguiguápy. 







NE'ENDY 

Arasari = tukã'i 

Ejagarra = eipyhy 

Gwi = gui 

Hopytápy = hopytápe 

Iseguro = ipu'aka 

Mbachete = machete 

Mbegwepi = gwembepi = guembepi 

Mbo'y = po'y 

Parmo = po 

Rehóvy = rehóvo 

Rembopepovy = rembopepovo 

Renhapope = renèapope = rehavere 

Yvyra = etáka 

